
〈有窠民者幾何。臨時措畫者若爲而辦上之朝廷召諸路漕臣。禀决可否而罷行之兼勘會江西湖南合認發岳飛軍月樁錢詳見錢字宋彭止堂〉

〈集𡊮州萬載縣减月樁記　淳熈丙午二月某日。江西轉運判官王公回將上㫖核𡊮之分宜歲計道萬載宰玉牒伯游具以其邑匱告王公蹙然〉

〈曰獨分冝有上命乎皆吾道也合計之於是大會邑之出入盈縮得其賦目不稱狀乃與守張公康議盡蠲宿負計緡錢一萬六千有奇異時萬載〉

〈歲得苗若干斛復增若干斛爲若干斛以佐其乏沿催錢舊以送使則又割千緡予縣事下邑之士若民聞之驩曰吾民其少寬矣乎是不可不記〉

〈則獨以書屬某曰自韓文公論刺史觀察使不以情實相予及今數百年事變之來雖各有故。而其病大率皆出一脉。姑觀吾州之月樁。視它所增〉

〈倍蓰。不啻質之舊志。乃創初時守忤將漕者故贏其數。幾陷守于戾二人之惡固雲散電滅矣。而此錢一立。幾與天地相終始上下痞隔禍乃至是〉

〈今王公能與吾守定議。捐賦以寬吾邑。使來者不敢藉之以擾民。不記不可也。某曰飢不厭大嚼渴不厭滿腹。此邑人之情固也。然王公豈多此乎。〉

〈公近且將舉一州一路利病罷行之不難。逺且天下母寧兹邑。今儻爲是於公意恐不足何如。則曰。前七年歲在已亥。上嘗詔天下。計使通融郡邑〉

〈財賦。詔出掖門。憂國者日日耳。蠲令乆未有應者。今王公將㫖計分冝而併。萬載得損所贏益所闕王人不當如是耶。若傳喜事者慕。畏事者勸。利〉

〈不獨吾一邑而已。某曰。是冝記。某月某日。李莊簡公集論諸路月樁之弊箚子　臣契勘諸路月樁。最爲民間重害。而江東西爲甚元降指揮取撥。〉

〈應干上供。封樁諸司并州縣等。不以有無拘礙上供經制酒稅課利及漕司移用等錢。樁辦如此州縣尚自應辦不足。今江南路漕司。徃徃將移用〉

〈等錢。於逐州主管司。專委通判拘收。不許取撥。遂致民不堪命。欲望聖慈。特降睿㫖。行下諸路。應有月樁錢。並許將諸色錢樁辦。如有餘。方許漕司〉

〈拘收。庶幾。壟畆之民。不至失業。取進止。　小貼子。契勘諸路月樁錢。當時守臣不。量民力。有承認偏重去處。重爲民害。如撫信二州是也欲望聖慈。〉

〈行下諸路漕司。將逐州每歲所敷。不得輙有輕重以傷民力張守毗陵集乞蠲减月樁札子　契勘本路州軍。自金人蹂踐之後。饑饉相因。盗賊群〉

〈起。公私匱竭。不比他路。今月樁之數。雖累蒙蠲减。而洪州撫州。尚自偏重。訪聞撫州。昨隷江東。遂兼認兩路之數。洪州贍養申統制。安撫大使司丘〉


〈贇下。撥到親兵所費四千餘貫亦係月樁通計。一月實合管認發錢一萬八千八伯餘貫。本州將諸縣裏外極力收簇。不過得錢九千餘貫。其八千〉

